
um endurskoðun á lögum nr. 80 11. júní 1938, um stéttarfélög og vinnudeilur, og
lögum nr. 33 3. nóv. 1915, um verkfall opinberra starfsmanna.

Flm.: Guðm. Í. Guðmundsson.

Alþingi ályktar að skora á ríkisstjórnina að skipa nú þegar nefnd SJO manna,
er endurskoði og geri tillögur til breytinga á lögum nr. 80 frá ll. júní 1938, um
stéttarfélög og vinnudeilur, og lögum nr. 33 frá 3. nóv. 1915, um verkfall opinberra
starfsmanna, og verði nefndin skipuð einum manni eftir tilnefningu Alþýðusam-
bands Íslands, einum eftir tilnefningu Far- og fiskimannasambands íslands, einum
eftir tilnefningu Bandalags starfsmanna rik is og bæja og einum eftir tilnefningu
Vinnuveitendafélags Íslands. Enn fremur eigi sæti í nefndinni forseti Félagsdóms
og ríkissáttasemjari.

Greinargerð.

Lögin um stéttarfélög og vinnudeilur frá 1938 eru fyrstu heildarlögin, sem hér
hafa verið sett um stéttarsamtök verkamanna og atvinnurekenda og viðskipti þess-
ara aðila. Fram að gildistöku þessara laga var hér vart um að ræða önnur laga-
fyrirmæli um þetta efni en lögin um sáttatilraunir í vinnudeilum og lögin um
verkfall opinberra starfsmanna. Flest ákvæði laganna um stéttarfélög og vinnu-
deilur voru því algert nýmæli í íslenzkri löggjöf, enda bera lögin þess víða merki,
að um frumsmíð er að ræða, sem slípa þarf og móta nánar í hinni stormasömu
framkvæmd laganna.

Sex ár eru nú liðin, síðan lögin um stéttarfélög og vinnudeilur komu til fram-
kvæmda. Á þessum árum hefur verið allurnhrotasamt í íslenzku þjóðlífi og mikið
rót á atvinnumálum þjóðarinnar. Mörg ágreiningsmál hafa myndazt milli verka-
manna og atvinnurekenda, bæði hagsmuna- og réttarlegs eðlis. Margar vinnustöðv-
anir hafa orðið og fjöldi mála komið fyrir Félagsdóm. Mikil reynsla hefur því
fengizt á einstökum atriðum laganna um stéttarfélög og vinnudeilur og gagnsemi
þeirra í heild. Virðist því nú tími til kominn að notfæra sér þessa reynslu og taka
lögin til endurskoðunar og gera á þeim þær breytingar, sem framkvæmd laganna
hefur leitt í ljós, að heppilegar séu.

Lögin um verkfall opinberra starfsmanna voru sett árið 1915. Tilefni þeirrar
lagasetningar mun hafa verið það, að starfsmenn Landssíma íslands hótuðu verk-
falli, ef þeir fengju ekki laun sín hækkuð. Voru lögin sett í skyndi án sérlega mikils
undirbúnings. Stéttar samtök verkafólks og vinnudeilur voru þá og lítt þekkt fyrir-
brigðí hér og hugmyndir manna þar um mjög á reiki. Á þeim nær 30 árum, sem
liðin eru frá gildistöku þessara laga, hafa orðið stórfelldar breytingar á öllum þeim
hlutum, sem að viðskiptum verkafólks og atvinnurekenda lúta. Hugmyndir manna
og afstaða til stéttar samtaka og verkfalla er nú allt önnur en árið 1915, og virðist
því ekki nema eðlilegt, að lögin um verkfall opinberra starfsmanna séu tekin til
endurskoðunar samtímis því, sem lögin um stéttarfélög og vinnudeilur eru endur-
skoðuð, og þá jafnframt athugað, hvort ekki sé rétt að taka upp í þau lög þau
sérákvæði, sem ástæða þykir til, að gildi um opinbera starfsmenn.

Við val manna í nefndina hef ég lagt til, að þeir aðilar, sem lög þessi snerta
mest, tilnefni einn fulltrúa hvert og forseti Félagsdóms og ríkissáttasemjari eigi
þar sæti. Auk þess velji ríkisstjórnin einn mann án tilnefningar. Virðist mér þetta
fyrirkomulag á skipun í nefndina líklegt til, að öll sjónarmið komi fram við endur-
skoðun laganna og að þeir aðilar taki þátt í endurskoðuninni, sem mesta reynslu
hafa fengið um framkvæmd laganna. Komi hins vegar fram tillögur um annað fyrir-
komulag um skipun í nefndina, er ég að sjálfsögðu fús til að athuga tillögur mínur
nánar.


